
MOCIÓN DO BLOQUE NACIONALISTA GALEGO 

ENCOL DA OFICINA DE CORREOS DE MEIS 

Mª do Carme Martínez Rodiño, Portavoz Municipal do Bloque Nacionalista Galego, apresenta a seguinte MOCIÓN para o seu debate e posterior aprobación, se procede, polo Pleno da Corporación,

EXPOSICIÓN DE MOTIVOS

O Bloque Nacionalista Galego foi o impulsor de que o noso concello dispoña  actualmente dunha oficina de correos e pulamos pola mellora deste servizo.

O BNG defende unha oficina que estea a disposición de toda a cidadania do concello e non só para unha porcentaxe que non abrangue nen o 25% dos veciños e veciñas de Meis e máis tendo en conta que a oficina está ubicada nunhas dependencias municipais. 

Paradóxico é que un viciño do Campo da Feira (O Mosteiro) poida ir a recoller un paquete á devandita oficina e por exemplo un viciño de Paiendes (Nogueira), a escasos metros de distancia, teña que ir a Cambados. O servicio ten unhas características tan “singulares “ que de feito só pode ser utilizado para a meirande parte dos usos polos veciños de San Lourenzo, San Tomé e parte de Nogueira (só os do centro do Mosteiro). O resto das persoas teñen que acudir á Cambados ou a Vilagarcia para recoller un paquete, así os veciños  de Penente ou Zacande (Nogueira) non poden facer uso de certos servizos e sí os veciños de San Lourenzo ou San Tomé, sen intención de menoscabar os direitos dos veciños desta freguesía que apoiamos e defendemos.

Esta oficina que foi inagurada despois do verán e que tanto nos costou ter, é provisional, vai depender o seu futuro do uso que a cidadanía de Meis faga dela. Consideramos ademáis, que a poboación á cal dá sevizo nestes momento é insuficente para crear un movimento postal ou de paquetería que permita o mantemento da oficina postal, que todos desexamos.

Os veciños do concello levan istas últimas semanas transmitindo o seu malestar e deixando patente as suas queixas. Consideramos que as xestións que se realicen, se vaian a realizar ou foran realizadas conten co apoio da Corporación.

Por todo isto, o Bloque Nacionalista Galego, solicita os seguintes,

ACORDOS

1. Que o Pleno da Corporación Municipal se posicione a favor do funcionamento dunha oficina para todos os veciños e veciñas de Meis.

2. Que o Pleno da Corporación inste ao Goberno Municipal a que se dirixa a Correos e Telégrafos solicitando que a oficina postal da Gándara (Nogueira) preste servizo a todos os cidadáns de Meis, se facilite o uso cun horario axeitado e que vaian ampliando os servizos postais

No Mosteiro, Meis, a 14 de Marzo de 2005

Asdo: Mª do Carme Martínez Rodiño

Portavoz Municipal do G. M. do BNG

Alcalde-Presidente do Ilmo. Concello de Meis

